
Sadržaj –U svijetu je sve više poznato i prisutno neformalno obrazovanje, kao jedna od instanci koje pokazuju „kvalitet i kompetenciju“ stručnjaka i „stručnjaka“ u raznim oblastima! Nažalost, u zemljama regiona (možemo uzeti u obzir zemlje našeg govornog područja, ili pak, kompletan Balkan) neformalno obrazovanje je zauzelo „višu poziciju“ od formalnog obrazovanja, odnosno u pojedinim oblastima više priznaju diplome neformalnog obrazovanja, nego univerzitetske diplome!

Ovaj rad se bavi upravo tim fenomenom, istražujući njegove uzroke, i na kraju, nudeći rješenje istoga! 

Abstract - This paper discusses differences between formal and informal education, and signification of unformal education in our countries (whole Balkan). Why informal education is more significant than university diploma (in Balkan)?
I described these phenomena, exploring reasons, and, last but not at least, giving solutions for that anomaly
Ključne riječi – Kompjuter, edukacija, formalna, neformalna, poređenje, rezultati

Keywords– Computer, education, formal, unformal, compare, results 
Sesija E - Informacione tehnologije u drugim oblastima od šireg interesa
1. UVOD 

Autor ovog rada je zadnjih 13 godina u rukovodnom kadru raznih firmi, i gotovo svo vrijeme je imao udjela u izboru kadrova za prijem u firmu. Autor je također zadnjih desetak godina u raznim nadzornim i upravnim odborima za različite firme i institucije, gdje je također imao udjela u izboru kadrova za zaposlenje! 

Od prije dvije godine je i na listi eksperata za prijem kadrova Federacije Bosne i Hercegovine. Eksperti sa te liste aktivno učestvuju pri izboru državnih službenika!

Također, kao predavač na mnogobrojnim kursevima, autor je često imao prilike procesirati zahtjeve firmi za adekvatnim obrazovanjem kadrova za potrebe dotične firme ili ustanove 

Da bi upotpunio istraživanje autor je konsultirao i web portale posao. ba, posao.hr i slične u regionu!

Tema ovog istraživanja nije prijem mladih kadrova, bez radnog iskustva, tako da se autor neće ni bazirati na tome, odnosno neće uopće biti razmatran prijem mladih kadrova bez iskustva (pripravnika)

Također ovo istraživanje je ograničeno na prijem elektroinženjera, diplomiranih informatičara i svih srodnih zanimanja (koja se bave elektrotehnikom i računarstvom u širem smislu) VII-og stepena (dipl. ing.), odnosno svršenika petogodišnjeg studija (masteri po Bolonjskom sporazumu)

2. POSTAVKA 

Za svršenike navedenih fakulteta (sa radnim iskustvom, kako je naglašeno u uvodu) je sreća da još uvijek postoje državne firme (ili bar djelimično državne), kao i velike privatne firme (sa definisanim normama)!

Jer, u suprotnom ne bi imali ni posla. Većina malih privatnika, u oglasima za prijem zaposlenika, uopće ne navodi stepen obrazovanja koji uposlenik treba imati, nego navodi samo potrebna znanja za taj posao (bilo da su formalizovana certifikatom, ili ne)

Stoga, će i prijem zaposlenika u male privatne firme biti isključen iz istraživanja.

Kod prijema zaposlenika u državne (ili većinski državne) firme i ustanove je izuzetno bitno:

1. Pravilnik o prijemu zaposlenika

2. Osobe koje postavljaju uvjete za prijem tumačeći pravilnik i

3. Osobe koje vrše izbor i prijem

U firmama u kojima je autor bio u rukovodnom kadru, on je i učestvovao u koracima 2 i 3. Na taj način su izbjegnute i neke nelogičnosti u koraku 1! U oglas za prijem je bila uključena stručna sprema (VSS), znanje engleskoga jezika (za koje nije bila relevantna diploma – nego je isto provjeravano tokom intervjua – dio intervjua je vođen na engleskome jeziku) i potrebna viša informatička znanja (za koje također nije zahtjevan pisani dokaz)

U ostalim firmama i ustanovama situacija je dosta drugačija, ali o tome više u četvrtom poglavlju!

3. VRSTE OBRAZOVANJA 

Fakultetsko, univerzitetsko obrazovanje je zasnovano na kvalitetnim i dobrim planovima i programima rada, koji se povremeno usklađuju sa potrebama privrede, kao i sa planovima ostalih zemalja u svijetu! Provodi se po tačno utvrđenim pravilima, uz rigorozne kontrole i prvenstveno je naučno orjentirano! Prema definiciji inženjera, koja se koristi na Elektrotehničkom Fakultetu Univerziteta u Sarajevu „Inženjer, kad završi fakultet, ne zna ništa konkretno raditi, ali je sposoban da svaki posao nauči u ekstremno kratkom roku, jer posjeduje čvrsta bazična znanja i sposobnost korištenja literature“ jasna je i namjena inženjera, kao i sposobnost učenja.

To znači, drugim riječima, da Fakultet nije zanat, nego nauka (pogotovo VIII stepen magisterij ili doktorat). U dugogodišnjoj (preko 20 godina) praksi autor se u to više puta uvjerio, pogotovo kod usvajanja novih tehnologija, kad univerzitetski obrazovani ljudi mnogo brže usvajaju date tehnologije, nego ljudi bez univerzitetskog obrazovanja

Fakultetsko obrazovanje spada u formalno obrazovanje višeg nivoa (niži nivo bi bile srednja i osnovna škola)

Čak ni Bolonjski sistem obrazovanja, sa svim svojim negativnostima, nije uspio u potpunosti narušiti osnovnu namjenu i postulate univerzitetskog obrazovanja („bolonjci“ dobijaju manja bazična znanja, ali zato dobiju više usmjerenih znanja, kao i obavezu redovnog pohađanja nastave, učenja i pripreme radova, tako da se bar povećavaju radne navike većine studenata).

Također, jedna od prednosti „bolonjskog sistema obrazovanja“ je veća mobilnost studenata, odnosno dosta ujednačeni planovi širom Evrope (pa i šire).

Ono što može dodatno unaprijediti klasično Univerzitetsko obrazovanje jeste tzv „nacionalni okvir“, odnosno novi metod formalizovanja univerzitetskog obrazovanja postavljajući okvire očekivanog obrazovanja i pretpostavljenog znanja u granicama jedne države ili šireg regiona.

S druge strane neformalno obrazovanje (kursevi različitog nivoa i slično) prvenstveno spada u obrazovanje zanatskog tipa, odnosno nauči se konkretno rješavanje datog problema ili oblasti, dok se ne nauči bazično znanje potrebno za oblast i u većini slučajeva, kod promjene tehnologije, potrebno je vršiti i novu edukaciju! Također na takvim kursevima se ne zahtjeva šire matematsko znanje i znanje prirodnih nauka, niti se takav aparat usvaja (autor nije obavješten da se i na jednom od takvih kurseva traži poznavanje integralnog i diferencijalnog računa, a nekamo li da se takav aparat obradi)! [5] i [6]

Neformalno obrazovanje može biti zasnovano i na dobrim i na kvalitetnim planovima i programima, ali je većinom takvo obrazovanje zasnovano na tržišnom principu (za što kraće vrijeme od polaznika uzeti što više novaca, a što pliće ga obrazovati). Uz nekoliko izuzetaka, koji potvrđuju pravilo, u vidu neprofitnih organizacija koje tu vrstu obrazovanja čine radi promovisanja računarske pismenosti!

Uglavnom, je neformalno obrazovanje dostupno svakome, odnosno nije potrebno imati fakultetsko predznanje da bi usvojili te oblasti!

Uz lokalne kurseve, koji su namjenjeni za „široke narodne mase“ i gdje na jednostavan način polaznici usvajaju osnovna i relativno napredna računarska znanja, za koje nije potrebno nikakvo predznanje (takve kurseve u stanju su završiti i desetogodišnja djeca i ljudi u „zrelim godinama“ preko 70), prisutni su i „međunarodni kursevi“. U takve kurseve spadaju kursevi opće namjene (Opće računarsko znanje) poput ECDL-a, ICDL-a i sličnih, kao i namjenski kursevi namjenjeni za jednu oblast, bilo širu, bilo užu, poput MS kurseva, CCNA i sličnih kurseva, koji se još nazivaju i industrijski certifikati!

Svi navedeni kursevi su napravljeni po dobrim i kvalitetnim planovima i većinom se i dobro izvode! Ali, navedeni kursevi ne mogu zamjeniti fakultetsku diplomu, iako neki nastupaju sa zvučnim nazivima (npr. Cisco Akademija)

Poseban problem predstavljaju ECDL i ICDL kursevi, koji su se već uspjeli nametnuti kao osnov poznavanja informatike za državne službenike! Navedeni kursevi su dobro zamišljeni (evropska kompjuterska licenca i internacionalna kompjuterska licenca sa podjelom u 7 modula, 4 osnovna i 3 napredna, koji čine osnovno kompjutersko znanje neophodno svakom ko koristi kompjuter, pa i državnom službeniku). Ali, zar pored položenog predmeta „Osnovi Informatike“ na većini tehničkih fakulteta, i pored položenih dvadesetak informatičkih predmeta za diplomirane elektroinženjere ili informatičare, zahtjevati od njih da imaju taj certifikat. To već nije u redu. Sve države u okruženju (zemlje regiona, pa čak i Balkan) su to uvele za državne službenike, odnosno Bosna i Hercegovina za dio Federalnih državnih službenika [9] i [10],  Ministartsvo znanosti, obrazovanja i športa Repub​like Hrvatske je službeno prihvatilo ECDL i uvrstilo ga u svoje dokumente i planirane aktivnosti po kojima svi nastavnici i zaposlenici u državnim službama trebaju imati ECDL diplomu [11], dok u Srbiji niz institucija ima obavezu ECDL obrazovanja [12] i [13]. Slovenija također daje obavezu za niz državnih službenika [14].

Prilikom nedavnog intervjua jednog kandidata, koji nije završio fakultet, ali je završio sve CCNA module na Cisco Akademiji, autor ovog rada je ostao frapiran izjavom tog kandidata da su njemu sugerisali da umjesto fakulteta upiše i završi tu Akademiju i da će postati inženjer! Ne ulazeći u to, što ga je 6 semestara CCNA koštalo i novčano i vremenski više nego da je uplatio studij na nekom od „privatnih“ Univerziteta (a da i ne govorimo o državnim Univerzitetima, gdje manje košta postdiplomski studije, nego navedenih 6 CCNA modula.
Također, i neki od microsoftovih kurseva nose u sebi naziv inženjer (npr. MCSE – Microsoft Certified System Engineer), a pohađanje kompletne palete kurseva za polaganja navedenog ispita je značajno skuplje nego bilo koji magistarsko doktorski studij u regionu!
Ono što malo ohrabruje jeste činjenica da se ovim ispitima može pristupiti i bez pohađanja skupih tečajeva i bez velikih poteškoća položiti ispite. Autor ovih redova je 2006-e godine, pripremio sebe i 11 kolega za polaganje po nekoliko MCP ispita, bez pohađanja tečaja! Ti ispiti su bili neophodni zbog sticanja Microsoft Partner statusa za firmu. Ni jednom inženjeru nije bilo potrebno više od jednodnevnog učenja za polaganje jednog ispita, odnosno dvodnevne pripreme za MCDST certifikat. Međutim, tehničar koji je polagao iste ispite, morao ih je spremati mjesec dana i čak je jedan ispit pao u prvom polaganju, da bi ga tek u drugom pokušaju položio.
4. OSTALE FIRME I ORGANIZACIJE

U firmama i ustanovama u kojima je autor bio (u nekim je još uvijek) u Upravnom Odboru, nije utjecao na korak 2. Na korak 1 je uspjevao ranije reagovati prilikom usvajanja Pravila Ustanove (donekle), dok je u koraku 3 aktivno učestvovao. 

Porazna je činjenica da se u nekoliko slučajeva, od inženjera tražilo da dostave diplomu o završenom kursu-tečaju Informatike. Što je najtužnije, ti isti inženjeri su se „ponizili“ i „polagali“ su ispit osnova informatike (uz pripadajuće troškove). U jednom slučaju se autor „jedva izborio“ da kandidatu priznaju MCP status kao zamjenu za traženu diplomu! Precizna statistika je data u tabeli 1, sa grafičkim prikazom na slici 1. [4]

Tabela 1 – Statistika prijema u firmama i ustanovima u kojima je autor bio u Upravnom Odboru

	
	Brojčane vrijednosti

	
	Nije zahtjevan Certifikat
	Zahtjevan Certifikat
	Primljeni sa certifikatom
	Primljeni bez certifikata

	Inženjeri i slično
	2
	11
	10
	3

	Ostali
	32
	32
	32
	0

slika 1 – Grafički prikaz tabele 1

Pri prijemu državnih službenika (pošto je autor na listi eksperata za prijem državnih službenika) su se također tražile diplome, kako za informatiku, tako i za engleski (bez obzira na masu adekvatnih ispita položenih na datom fakultetu). Statistiku tih slučajeva možete vidjeti u tabeli 2, a grafički prikaz na slici 2! [4] Autor se, uz još nekoliko eksperata „uspio izboriti“ da se umjesto diploma priznaju i položeni predmeti iz studentskog Indexa (čiju je kopiju u tom slučaju trebalo dostaviti). 

Isti državni službenici moraju položiti još 2 ispita. Jedan ispit iz poznavanja osnova državne službe (srećom vrijedi za više konkursa do prijema na posao), a drugi je stručni ispit koji srećom (ili možda nesrećom) smišljaju i daju članovi komisije za prijem državnih službenika (3 člana sa liste eksperata i 2 člana iz reda zaposlenih ustanove u koju se vrši prijem)
Autoru bi, kao predavaču i ispitivaču na istovrsnim kursevima odgovaralo što veći broj ljudi treba polagati ispite, jer to čini i promidžbu autorove organizacije, međutim, autor smatra neispravnim postavku da inženjeri i ostali informatičari trebaju dostavljati dodatne certifikate (osim fakultetskog indexa) o poznavanju informatike!

Tabela 2 – Statistika prijema inženjera u državnu službu
	
	Nije zahtjevan Certifikat
	Zahtjevan Certifikat
	Primljeni sa certifikatom
	Primljeni bez certifikata
	Primljeni na osnovu indexa

	Inženjeri i slično
	0
	128
	96
	0
	32

slika 2 – Grafički prikaz tabele 2
5. OSTALE FIRME I ORGANIZACIJE

Upoređujući oglase za posao (inženjeri elektrotehnike, diplomirani informatičari i slično) sa web portala posao.ba i posao.hr, kao i online oglasa za Srbiju se jasno vidi (autor nije pravio statističku analizu) da većina oglasa za navedene kategorije, osim zahtjevanog fakulteta (a ponegdje se ni VSS ne zahtjeva) sadrži i zahtjev za posjedovanjem nekog od industrijskih certifikata (Microsoft, Cisco ili adekvatni), a poneki zahtjevaju certifikat o osnovnim informatičkim znanjima (tipa ECDL certifikata).

Neki zahtjevi za industrijskim certifikatima su „opravdani“, recimo kada za radno mjesto Administrator Informacionog sistema zahtjevaju MSCA certifikat uz fakultetsku diplomu! Ali, bez problema će te se uvjeriti da ima veliki broj „smješnih“ zahtjeva. U jednoj firmi za mjesto .NET developera traže CCNA2 stepen!

Čak ima i „smješnih“ prepisivanja uvjeta, pa tako u jednom konkursu za mjesto Administratora informacionog sitema traže aktivno znanje .NET platforme, ORACLE RDBMS-a, SQL DB-a, i znanje Web design-a!

6. PREDLOŽENO RJEŠENJE

Zahtjevati da sve firme i organizacije (bar one koje su djelomično pod državnom kontrolom) za adekvatna mjesta mogu primati samo fakultetski obrazovane ljude. U specifikaciji radnog mjesta zahtjevati odgovarajuće znanje, a ne certifikat! Certifikat može, eventualno biti jedan od dokaza znanja, ali ostaviti mogućnost i alternativnih dokaza (praktični test)! 

Nipošto i ni pod kojim uvjetima ne zahtjevati od inženjera certifikat o poznavanju osnova informatike, pogotovo ne u slučajevima kada se vrši prijem za radno mjesto sa naprednim informatičkim znanjem! To bi bilo isto kao kad bi se od ljekara zahtjevao kurs prve pomoći pri polaganju vozačkog ispita!

Razlozi uvođenja industrijskih certifikata su jasni. Bolja kontrola nad zaposlenima i prisiljavanje na „stručno“ usavršavanje, iako polaganje tih ispita nije uopće dokaz praktičnog znanja (jer se ispiti rade elektronski i čisto teoretski)!

Što se tiče ECDL certifikata, na bilo kojem tehničkom fakultetu predmet „Osnovi Informatike“ daje značajno jače znanje od ECDL certifikata i zato je, u najmanju ruku, smiješno zahtjevati od kandidata za posao posjedovanje ECDL certifikata!

7. ZAKLJUČAK

Iako je evidentna potreba za industrijskim kursevima i certifikatima (unaprijeđenje znanja i „držanje koraka“ sa novim tehnologijama), isti ne smiju postati obaveza pri prijemu zaposlenika na posao, kao ni pri njihovom zadržavanju posla. Pogotovo to ne smiju biti zahtjevi nametnuti akademskoj zajednici! 

Također, evidentna je potreba za nekim tipom međunarodnih certifikata tipa ECDL (ili Computer passport i slični) za široke mase. Ali ti certifikati ne smiju biti zahtjevani ni za jednog inženjera, niti svršenika tehničkog fakulteta! Takvi certifikati mogu biti zahtjevani za društvena zanimanja i poneka prirodna, ali nipošto tehničke nauke.
U slučaju pridržavanja predloženog Rješenja, može se očekivati rasplitanje „Gordijevog čvora“ prijema kandidata na radna mjesta.

